
 
 
 

06. maj 2022 

 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

Naalakkersuisunut apeqqut:  

Naalakkersuisut puisit amii tunineqartartut pillugit saniatingooralugu piniartartut piffinni 

ataasiakkaani tunisisinnaanerannik siunniussaqarnikuuppat?  

(Inatsisartunut Ilaasortaq Jens Kristian Therkelsen, Siumut)  

 

Tunngavilersuut: 

Nunatsinni piffiit assigiinngitsorujunnik periarfissaqartarput pingaartumik imaatigut 
inuussutissarsiorneq eqqarsaatigalugu. 

Nalunngilara piffiit ilaanni inuutissarsiutigalugu piniartut kisimik amminik tunisisinnaanerat piusoq 
pissutsit atugaasut pissutigalugit. 

Uani innuttaasut aningaasaqarnikkut kaaviiaartitaqarnerusinnaasut pineqarput. Soorlu piffinni 
annerusumik aalisakkanik inuutissarsiorfiusuni. Annerusumillu puisit amiinik 
tunisaqarfiuallaanngitsut, ukuusinnaasut piffiit: Uummannaq-Upenavik-Ilulissat. Imaassinnaavoq 
aamma allanik piffeqarsinnaasoq, taakkunani puisit amiinik tunioraaneq soorunami 
pisarsinnaasartoq nalunngilara, kisianni amerlanertigut aalisarneq salliujuartarpoq ilaatigullu 
ammit amerlanersaat eqqaannarneqartarput. 

Pitsannguutaasinnaasutut isikkoqaraluarpoq saniatigooralugu piniartartut 
ameerniarsinnaalerpata. Tamanna sulisartut isertitaannut ilapittuutaasinnaammat. 

Kissaatigaara apeqqutima ullut suliffiusut qulit akornanni akineqarumaartut. 


